
The Bengal Chamber supported by Exide Industries floats a unique initiative –“Apish Parar 
Khabar” in an effort to promote Dalhousie area and preserve its unique food street food culture 

রাস্তার খাবারের সংস্কৃতি সংরক্ষণের জন্য বেঙ্গল চেম্বারের উদ্যোগ 
 

কলকাতা: এই শহরের আপিস 
পাড়া বলতে মূলত লোকে 
ডালহৌসি অঞ্চলটিকেই বুঝত ৷ 
যদিও বর্তমানে কলকাতা শহরের 
সীমার পরিধি বাড়ার পাশাপাশি 
আপিস পাড়ার ছড়িয়ে পড়েছে 
অন্যত্র ৷ এখন অনেক অফিস 

সল্টলেক এবং রাজারহাট অঞ্চলে সরে গিয়েছে। তবুও এখন আপিস পাড়া বলতে 
লোকের প্রথমে ডালহৌসি অঞ্চলের কথাই মনে পড়ে ৷ এখনও এই ঐতিহাসিক 
ঐতিহ্যবাহী অঞ্চলের সংরক্ষণ, প্রচার এবং আরও বিকাশের কথা ভেবে 
বেঙ্গল চেম্বার এবং এক্সাইড ইন্ডাস্ট্রিজ আপিস পাড়ার খাবার নামে একটি 
অভিনব উদ্যোগ নিয়েছে, যার আনুষ্ঠানিক সূচনা হয়েছিল ২০২০ সালের 
২৭জানুয়ারী থেকে। 

খাদ্য কোনও অঞ্চলের সংস্কৃতির অঙ্গ এবং ডালহৌসি অঞ্চলকে ঘিরে 
রাস্তার খাবার এই অঞ্চলের অবশ্যই একটি বৈশিষ্ট্য। অনেক অফিস যাত্রী 
এবং পর্যটকদের জন্য এটি আক্ষরিক অর্থেই একটি লাইফলাইন । রাস্তার 
বিক্রেতারা যারা এই জায়গাকে রান্নার বা খাদ্য প্রস্তুতের মাধ্যমে জীবিত 
রেখে চলেছে তাদের সহায়তা করতে এগিয়ে এসেছে বেঙ্গল চেম্বার। তাই 
পরিচ্ছন্নতা, অগ্নি নিরাপত্তা, পরিবেশ, খাদ্য সুরক্ষা, স্বাস্থ্য, 
স্বাস্থ্যকরতা, দক্ষতা, ব্র্যান্ডিং, বিপণন দক্ষতা, উদ্যোক্তা এবং নারীর 
ক্ষমতায়ন সম্পর্কিত কর্মশালার আয়োজন করা হয়৷ 

দ্য বেঙ্গল চেম্বার এর সিএসআর কমিটির চেয়ারম্যান শ্রী জিতেন্দ্র কুমার 
সিং জানান, “আমরা বেঙ্গল চেম্বারের এই অনন্য প্রয়াসে সিএসআর 
উদ্যোগের অংশ হিসাবে এগিয়ে এসেছি যেখানে ১৫০ জন বিক্রেতাকে নিয়ে 
চারটি কর্মশালার আয়োজন করা হয়েছে। চূড়ান্ত কর্মশালা ১১ ই ফেব্রুয়ারি, 
যেখানে ১০টি স্টল রাখা হয়েছে৷ আর ২২ শে ফেব্রুয়ারি লায়ন্স রেঞ্জ – স্টক 
এক্সচেঞ্জের রাস্তা থেকে বেঙ্গল চেম্বারে যাওয়ার রাস্তায় একটি গালা 
স্ট্রিট ফুড ফেস্টিভ্যালের যে আয়োজন করা হবে এবং তার মাধ্যমে এই 
উদ্যোগ পরিপূর্ণতা পাবে ৷’’ 

দ্য বেঙ্গল চেম্বারের ডিরেক্টর জেনারেল শ্রী শুভদীপ ঘোষ জানান, “আমাদের 
চিন্তাভাবনা ছিল যে যাদের হাতে এত সুস্বাদু খাবার প্রস্তুত হচ্ছে, এই অফিস 
পাড়ায়, তাদের সুরক্ষা, তাদের ঐতিহ্য কে সংরক্ষন করার জন্য আমরা কি কি 
পদক্ষেপ নিতে পারি। আর আমরা এও ভেবেছি যে এদের কে আরও আধুনিক, ও 
উন্নত, সময়োপযোগী করে তোলা গেলে এই শহরের টুরিজিম ব্যবস্থাও আরও 
উন্নত ও অগ্রসর হবে। এছাড়া আমরা সবাই জানি অফিস পাড়ার খাবার এর 
এক সূপ্রাচীন ঐতিহ্য আছে, সেই ঐতিহ্য কে বজায় রেখে এবং আধুনিকতা কে 
সঙ্গী করে, কি কি ভাবে স্ট্রিট ফুড বিক্রেতাদের আরও উন্নতি সাধন করা 
যায় এবং একই সাথে আমাদের প্রিয় এই শহর কে সবুজ আর পরিচ্ছন্ন রাখা 
যায়, তার জন্যই আমাদের এই ওয়ার্কশপ গুলির আয়োজন করা”। 

 

 

 
 
 

   


